
Tad eru tey feestu 18 ara gomlu, sum
hava verid igjegnum eins négv og
Teitur Hvidbro tr Havn. I halvttridja
ar var hann alvarsama sjukur av
blédkrabba, eisini nevnt leukeemi, og
matti alla hesa tidina vera knyttur at
barnadeildini & Rikissjukrahtsinum i
Keypmannahavn, har hann fekk vio-
gerd.

Sjukrahussong, tablettir, dropp,
fepur og pina var i neestan try ar part-
ur av gerandisdegnum hja Teiti.

- Sjalvandi hevur tad verid 6tru-
liga hart. Tad ringasta var at vera
burturi fra familju, vinfélkum og
annars gllum ti kenda i Feroyum i so
langa tid, sigur Teitur, sum seinasta
summar fekk at vita, at na var hann
friskur og kundi fara heim til Foroya
aftur.

- Tad eru nokk tey bestu bodini,
eg nakrantid havi fingid, sigur Teitur
Hvidbro. Hann velir at fortelja sina
segu, ti tad eru nogv folk, sum ikki
vita, hvat tad vil siga at vera tann-

aringur og bliva raktur av eini so
alvarsamari sjuku sum blédkrabba.

Var illa fyri
Tad byrjadi alt fyrst i desember 1 2010.
Allan jélamanadin kendi Teitur, sum
ta var 15 ara gamal, seg ikki veel.
Hann bleiv vid at vera sjukur, hevdi
fepur og spyoi.

- Eg hugsdi ikki, at tad var nakad
alvarsamt, men eg merkti bara,
hvussu illa fyri eg var. Og so helt eg
sjalvandi, at tad var legio, at eg ikki
bleiv friskur aftur, soleidis sum mann
vanliga verdur, t& mann er sjikur,
greidir Teitur fra.

Beint eftir at jolini og nyggjarid
voru farin aftur um bak, for Teitur
til leeknan, ti hann kendi ongan bata
yvirhgvur. Ymsar royndir blivu tiknar,
og so var ikki annad at gera enn bida
eftir neerri bodum.

Longu nakrar timar seinni ringdi
leeknin heim til foreldrini hja Teiti.

- Eg 14 4 sofuni og svav, td mamma
kom inn i kamarid og segdi vid
meg »Teitur, na er okkurt alvorliga
galid. Vit mugu beinanvegin fara a
barnadeildina 4 Landssjikrahusinum,
ti leeknin skal fortelja okkum okkurt

um, at ta ert sjikur, fortelur Teitur,
sum minnist veel ta lgtuna.

- Badi mamma og babba grétu, og
reettiliga skjott kom omma til okkara,
og hon greet eisini. Sjalvur sat eg bara
og visti ikki heilt, hvat eg skuldi halda
um steduna, minnist Teitur.

A barnadeildini fortaldi leeknin,
at at fra blodroyndunum, sum véru
gjordar, kundu tey vid neestan fullari
vissu siga, at Teitur hevdi blodkrabba,
ti ol telini bendu & tad.

- Eg hugsaodi ikki ordiliga nakad,
beint ta hann fortaldi tad. Mamma og
babba grétu, men eg visti ikki heilt
sjalvur, hvussu eg skuldi reagera upp
4 tey bodini. Ein sjukrasystir bad meg
leggja meg 4 eina briks, og so fekk eg
okkurt dropp i hondina. T4 hugsadi
eg »N&, nt byrjar hettax, sigur Teitur,
sum ikki reidiliga visti, hvat hann
hevdi i veentu neestu tidina.

- Eg havi ongantio kent nakran,
sum hevur krabbamein, men hinvegin
hoyrir mann javnan um krabbamein,
og ti visti eg, at hetta var reettiliga
alvarsamt. Men akkurat hvat tad var,
sum eg skuldi igjegnum neestu tid-
ina, tad hevdi eg ikki homing av, sigur
Teitur.

Hann visir 4, at tad ikki var soleio-
is, at hann beinanvegin fér at hugsa
um deydin, ta hann fekk at vita, at
hann hevoi krabbamein.

—Tath ert 15 ar, hugsar tu ikki um
deydan, og tad gjerdi eg heldur ikki,
hoast eg fekk stadfest blodkrabba.

Glad, skallut bern

Longu neesta dag for Teitur til Dan-
markar vid fyrsta flogfarinum tann
dagin. Mamman var vid honum, og
hon royndi at fyrireika sonin upp &
tad, hann kundi veenta at siggja &
deildini fyri krabbameinssjuk bern &
Rikissjikrahdsinum.

- Mamma fortaldi meer, at eg for
at siggja ting, sum eg ikki hevdi upp-
livad fyrr. Skallut, halvdeyd bern,
sum voru egiliga illa fyri. So tad var
eg fyrireikadur uppa, fortelur Teitur,
sum bleiv koyrdur vid einum Falck-
bili beinleidis ur flogfarinum og til
Rikissjukrahusid.

- Eg haldi ikki, at eg kendi meg so
sjukan just ta. Eg havi eina mynd, har
eg just eri komin inn i bilin at liggja,
har eg smilist og geri ein tummil upp
til myndatoli, sigur Teitur.

